Bæjarstjórn Hveragerðisbæjar

Fundargerð 379. fundar


Ár 2008, þriðjudaginn 10. júní kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Unnur Þormóðsdóttir, Guðmundur Þór Guðjónsson, Eyþór H. Ólafsson, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Forseti leitaði eftir athugasemdum um fundarboð en engar komu fram.

Dagskrá:

1. 
Fundargerðir

1.1. Bæjarráðs frá 21. maí 2008.

1.2. Skólanefndar frá 22. maí og 2. júní 2008.

1.3. Íþrótta- og tómstundanefndar frá 27. maí 2008.

1.4. Félagsmálanefndar frá 27. maí 2008.

1.5. Almannavarnarnefndar frá 31. maí, 1. júní og 4. júní 2008.

1.6. Skipulags- og byggingarnefndar frá 3. júní 2008.
1.7. Umhverfisnefndar frá 5. júní 2008.

2. Erindi frá Sorpstöð Suðurlands upphaflega dags. 20. desember 2007.

3. Bréf frá Skátafélaginu Stróki dags 28. maí 2008.

4. Opnun tilboða í "Göngustígar í Hveragerði" dags 3. júní 2008.

5. Kosning í nefndir, ráð og stjórnir skv. 57. gr samþykktar um stjórn Hveragerðisbæjar og fundarsköp bæjarstjórnar.

6. Sumarleyfi bæjarstjórnar.

7. Fundargerðir til kynningar;

7.1 Bæjarstjórnar frá 19. og 30. maí 2008.

Hér var gengið til dagskrár

1. Fundagerðir;

1.1. Bæjarráðs frá 21. maí 2008.

Eftirtaldir tóku til máls: Herdís Þórðardóttir, Aldís Hafsteinsdóttir, Ellen Ýr Aðalsteinsdóttir, Guðmundur Þór Guðjónsson, Eyþór H. Ólafsson, Unnur Þormóðsdóttir og Róbert Hlöðversson.
Fundargerðin samþykkt samhljóða.

1.2. Skólanefndar frá 22. maí 2008.

Enginn tók til máls.
Fundargerðin samþykkt samhljóða.



Skólanefndar frá 22. maí 2008.

Enginn tók til máls.
Fundargerðin samþykkt samhljóða

1.3. Íþrótta- og tómstundanefndar frá 27. maí 2008.

Eftirtaldir tóku til máls: Guðmundur Þór Guðjónsson, Herdís Þórðardóttir, Aldís Hafsteinsdóttir, Róbert Hlöðversson, Ellen Ýr Aðalsteinsdóttir og Eyþór H. Ólafsson. 
Varðandi lið 1, þá vill bæjarstjórn koma á framfæri ánægju sinni með það metnaðarfulla starf sem skipulagt hefur verið fyrir yngstu kynslóð bæjarbúa hér í sumar. Einnig er ástæða til að þakka fyrir vandaða og góða vinnu við gerð kynningarbæklings um sumarstarfið sem efalaust á eftir að vera góð leiðsögn til ungmennanna, foreldra og forráðamanna þeirra um það sem í boði er hér í Hveragerði í sumar.
Fundargerðin samþykkt samhljóða
1.4. Félagsmálanefndar frá 27. maí 2008.
Engin tók til máls. 
Fundargerðin samþykkt samhljóða

1.5. Almannavarnarnefndar frá 31. maí, 1. og 4. júní 2008.

Eftirtaldir tóku til máls: Aldís Hafsteinsdóttir, Ellen Ýr Aðalsteinsdóttir, Herdís Þórðardóttir, Unnur Þormóðsdóttir, Guðmundur Þór Guðjónsson, Eyþór H. Ólafsson og Róbert Hlöðversson.
Bæjarstjórn tekur undir þakkir Almannavarnarnefndar til þeirra fjölmörgu sem á einn eða annan hátt hafa stutt Hvergerðinga vegna hamfaranna 29. maí s.l. 

Fundargerðirnar samþykktar samhljóða.

1.6. Skipulags- og byggingarnefndar frá 3. júní 2008.

Eftirtaldir tóku til máls: Eyþór H. Ólafsson og Ellen Ýr Aðalsteinsdóttir. 
Fundargerðin samþykkt samhljóða

1.7. Umhverfisnefndar frá 5. júní 2008.

Eftirtaldir tóku til máls: Unnur Þormóðsdóttir og Guðmundur Þór Guðjónsson.
Varðandi lið 4 vill bæjarstjórn ítreka að 15. nóvember 2007 samþykkti bæjarstjórn metnaðarfulla umferðaröryggisáætlun fyrir Hveragerðisbæ  og munu fyrstu framkvæmdir í samræmi við áætlunina hefjast í sumar. Í áætluninni er lögð fram stefnumörkun og forgangsröðun aðgerða til að stuðla að auknu umferðaröryggi í Hveragerði en markmið er fyrst og fremst að draga úr neikvæðum áhrifum umferðar í bæjarfélaginu.

Fundargerðin samþykkt samhljóða

2. Erindi frá Sorpstöð Suðurlands upphaflega dags. 20. desember 2007.
Í bréfinu er farið fram á afstöðu Hveragerðisbæjar til tillagna verkefnisstjórnar sorpsamlaganna á suðvesturlandi um framtíðarlausnir í úrgangsmálum.  Stjórn Sorpstöðvar Suðurlands hefur samþykkt fyrirkomulagið fyrir sitt leyti en vegna þeirrar miklu fjárfestingar sem felst í verkefninu er óskað staðfestingar aðildarsveitarfélaganna á þátttöku í verkefninu. 

Erindið var fyrst á dagskrá bæjarráðs þann 28. janúar 2008.  Síðan hefur bæjarstjórn kynnt sér efnisatriði tillögunnar bæði á almennum fundi sem og á sérstökum fundi með stjórn Sorpstöðvar Suðurlands og fulltrúum Íslenska gámafélagsins sem tekið hefur að sér sorphirðu í Stykkishólmi með góðum árangri.   


   Eftirtaldir tóku til máls: Aldís Hafsteinsdóttir, Herdís Þórðardóttir, Unnur Þormóðsdóttir, Eyþór H. Ólafsson, Ellen Ýr Aðalsteinsdóttir og Guðmundur Þór Guðjónsson. 
Meirihluti Sjálfstæðismanna lagði fram eftirfarandi tillögu: 

Bæjarstjórn Hveragerðisbæjar fellst ekki á erindi stjórnar Sorpstöðvar Suðurlands og mun því ekki taka þátt í verkefninu eins og það er kynnt samkvæmt tillögum verkefnisstjórnar.

Varðandi nýjan samstarfssamning sorpsamlaga samþykkir bæjarstjórn að lokið verði við sameiginlega endurskoðun svæðisáætlunar um meðhöndlun úrgangs frá 2005 með fyrirvara um að í áætlun verði gert ráð fyrir því að sveitarfélög geti verið sjálfum sér næg um lausnir í úrgangsmálum, kjósi þau að fara aðrar leiðir en tillaga verkefnisstjórnar gerir ráð fyrir.  Gerð endurskoðaðrar svæðisáætlunar verði lokið á árinu 2008.

Bæjarstjóra er falið að hefja nú þegar viðræður við Íslenska gámafélagið um fyrirkomulag sorpmála sem byggir á þriggja flokka kerfi, grænu tunnunni sem í fer endurvinnanlegur úrgangur, brúnu tunnunni sem í fer lífrænn úrgangur og gráu tunnunni sem í fer sorp sem fer til urðunar.


Aldís Hafsteinsdóttir


Eyþór H. Ólafsson


Unnur Þormóðsdóttir


Guðmundur Þór Guðjónsson
Kl. 18:05 var gert fundarhlé.

Kl. 18:25 hélt fundur áfram.

Minnihlutinn greiðir atkvæði gegn tillögunni með eftirfarandi bókun: 

Minnihluti A-listans harmar þá ákvörðun meirihluta sjálfstæðismanna að starfa ekki með nágranna sveitarfélögum að nýjum samstarfssamningi um framtíðarlausnir í úrgangsmálum.  Samstarf sveitarfélagana hefur gengið með ágætum á þessum vettvangi undanfarin ár og mikill vilji frá hendi annarra sveitarfélaga á svæðinu að halda því góða samstarfi áfram.  Það liggur í augum uppi að hagkvæmni stærðarinnar hlýtur að skila betri árangri.  Jafnframt dregur minnihluti í efa lögmæti  tillögu meirihluta um að ganga til viðræðna við ákveðinn aðila, í verkefni af þessari stærðargráðu,  án undangengis útboðs. Í því sambandi vísum við til laga um opinber innkaup.  


Herdís Þórðardóttir


Róbert Hlöðversson


Ellen Ýr Aðalsteinsdóttir  
Kl. 18:30 var gert fundarhlé.

Kl. 18: 47 hélt fundur áfram.
Fulltrúar meirihlutans lögðu fram eftirfarandi bókun.

Meirihluti bæjarstjórnar telur að með samþykkt tillögunnar sé verið að tryggja bæjarbúum þjónustu á sviði sorphirðu á hagstæðari kjörum en hefði orðið ef tillaga stjórnar sorpstöðvar Suðurlands yrði samþykkt.  Ljóst er að álögur á bæjarbúa myndu margfaldast ef farið yrði í stóra miðlæga lausn auk þess sem tillaga meirihlutans felur í sér mun umhverfisvænni leið að okkar mati.   Íslenska gámafélagið hefur útbúið sérhannaða lausn á þessu sviði sem þegar hefur verið tekin upp í Stykkishólmi.  Ennfremur hefur Flóahreppur gert tilsvarandi samning við sama fyrirtæki.  Það er ástæðan fyrir því að bæjarstjóra er falið að hefja viðræður við umrætt fyrirtæki. 


Aldís Hafsteinsdóttir

Eyþór H. Ólafsson

Unnur Þormóðsdóttir

Guðmundur Þór Guðjónsson
Tillagan borin upp og samþykkt með fjórum atkvæðum meirihlutans, minnihlutinn á móti.
3. Bréf frá Skátafélaginu Stróki dags. 28. maí 2008

Í bréfinu óskar skátafélagið Strókur eftir að 40 sænskir skátar fái að tjalda á tjaldsvæðinu endurgjaldslaust daganna 13. til 17. júní.
Bæjarstjórn samþykkir erindið.

4. Opnun tilboða í "Göngustígar í Hveragerði" dags. 3. júní 2008.

Tilboð í "Göngustígar í Hveragerði 2008" voru opnuð þriðjudaginn 3. júní. Alls bárust 3 tilboð í verkið.
	Bjóðendur
	Tilboðsfjárhæð

	Garpar ehf
	10.038.200.-

	Ræktunarmiðstöðin sf
	5.738.000.-

	Uppúrtekt ehf
	5.698.750.-

	
	

	Kostnaðaráætlun
	5.386.100.-


Bæjarstjórn samþykkir að taka tilboði lægstbjóðenda Uppúrtekt ehf.

5. Kosning í nefndir, ráð og stjórnir skv. 57. gr. samþykktar um stjórn Hveragerðisbæjar og fundarsköp bæjarstjórnar.
5.1.
Forseta og varaforseta bæjarstjórnar til eins árs skv. 2. mgr. 15. gr. samþykktar um stjórn Hveragerðisbæjar og fundarsköp bæjarstjórnar. 



Unnur Þormóðsdóttir var kosinn forseti með 4 atkvæðum, 3 seðlar auðir.



Guðmundur Þór Guðjónsson var kosinn varaforseti með 4 atkvæðum, 3 seðlar auðir.

5.2.
Ritara bæjarstjórnar, aðal og vara, til eins árs.



Kosning ritara.



Stungið var upp á Guðmundi Þór Guðjónssyni sem ritara. Samþykkt samhljóða.



Kosning vararitara.

Stungið var upp á Eyþóri H. Ólafssyni sem vararitara. Samþykkt samhljóða.

5.3.
Þriggja bæjarfulltrúa í bæjarráð og þriggja til vara til eins árs skv. 1. tl. A-liðar 57.gr. samþykkta um stjórn Hveragerðisbæjar og fundarsköp bæjarstjórnar.

Tillaga.



Aðalmenn:



varamenn:


Eyþór H. Ólafsson 


Unnur Þormóðsdóttir


Guðmundur Þór Guðjónsson

Aldís Hafsteinsdóttir


Róbert Hlöðversson


Herdís Þórðardóttir.

Tillagan samþykkt .


6. Sumarleyfi bæjarstjórnar.

Forseti lagði fram svohljóðandi tillögu:

"Bæjarstjórn Hveragerðisbæjar samþykkir að fella niður fundi bæjarstjórnar í júlí og ágúst vegna sumarleyfis bæjarstjórnar og felur bæjarráði fullnaðarafgreiðslu mála í samræmi við 2. og 3. mgr. 48. grein samþykkta um stjórn Hveragerðisbæjar og fundarsköp bæjarstjórnar sbr. lög nr. 45/1998".

Tillagan samþykkt samhljóða.

7. Fundargerðir til kynningar;

7.1. Bæjarstjórnar frá 19. og 30. maí 2008
Fundargerðin upp lesin og samþykkt samhljóða.

Fleira ekki gert og fundi slitið kl. 19:07
	Guðmundur Þór Guðjónsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Eyþór H. Ólafsson, (sign).

		Ellen Ýr Aðslsteinsdóttir, (sign).


			
	Helga Kristjánsdóttir, (sign).

		
			

	


2
bls. nr. 6 af 6

